
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը. 
««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է «1190. Զբոսաշրջության զարգացում» բյուջետային ծրագրի «12001. Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառման շրջանակում 2023 թվականի համար հատկացված բյուջետային միջոցների արդյունավետ օգտագործման և ՀՀ վարչապետի 2023 թվականի նոյեմբերի 10 N 1131-Ա որոշման 1-ին կետի 1-ին ենթակետով սահմանված՝ Հայաստանի ազգային տաղավարի  օպերատոր ընտրված ճապոնական «MASH Corporation» ընկերության հետ պայմանագիր կնքելու և պայմանագրով նախատեսված ծառայությունների վճարման համար ֆինանսական միջոցների տրամադրման անհրաժեշտությամբ։
1. Ընթացիկ իրավիճակը և խնդիրները.
1190 Զբոսաշրջության զարգացման ծրագրի 12001 «Համաշխարհային բանկի աջակցությամբ իրականացվող Տեղական տնտեսության ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառման շրջանակներում աշխատանքների ընթացքի վերլուծությունը ցույց է տալիս, որ  տարվա կտրվածքով 2023 թվականի բյուջեով նախատեսված հատկացումներից պակաս վճարումներ կկատարվեն։ 
Շենքերի և շինությունների շինարարություն  5112 հոդվածով կրճատումները (731.0 մլն դրամ վարկային և 194.5 մլն դրամ ՀՀ կառավարության համաֆինանսավորում) պայմանավորված են. 
· «Դաշտադեմի  ամրոցի մասնակի հիմնանորոգում և հարակից տարածքի բարեկարգում», «Դվինի տարածքի բարեկարգում, ավտոկայանատեղերի, տեղեկատվական կենտրոնի և թանգարանային շենքի կառուցում» և Ջերմուկում իրականացվելիք  «Ընպելասրահի և սանհանգույցների վերականգնում և ուժեղացում»  ենթածրագրերի նախագծային աշխատանքները դեռ ավարտված չեն: Վերոնշյալով պայմանավորված՝ շինարարության մրցույթներ չի հայտարարվել և 2023 թ․ համար տվյալ ենթածրագրով նախատեսված ծախսերը չեն իրականացվելու։
· Հանրային և մասնավոր համագործակցության բաղադրիչով նախատեսված Կոտայքի մարզի Գառնու համայնքի ՋԻԲԻԷՅՋ ՍՊԸ-ի կողմից կառուցվող հյուրանոցին ենթակառուցվածքների տրամադրման նախագիծը առկա է, սակայն ՋԻԲԻԷՅՋ ՍՊԸ-ն ենթածրագրի շրջանակներում իր ստանձնած պարտավորությունների իրականացումը  (հյուրանոցի կառուցման աշխատանքները) կվերսկսի 2024 թվականի փետրվարին (արդեն իսկ մոտ երկու տարի է հյուրանոցի կառուցման աշխատանքները դադարեցված են)։ Մրցույթի մեկնարկը կտրվի 2024 թվականին, որով պայմանավորված 2023 թվականին ենթածրագրով նախատեսված ծախսերը չեն իրականացվել։
· Ջերմուկի Բաղադրիչ 2․ «Շահումյանի, Վ․ Վարդանյանի, Մյասնիկյանի, Մելիք Ադամյանի և Չարենցի փողոցների վերականգնում, բարեկարգում և «Քարայծ» տանող ճեմուղու կառուցում» ենթածրագիր․ իրականացված չափագրման արդյունքում արձանագրվել է խնայողություն։
· Գյումրում և Ջերմուկում իրականացվող ենթածրագրերում եղանակային պայմաններից ելնելով որոշ աշխատանքներ հնարավոր չէ իրականացնել նախատեսված ծավալով։

  -  Նախագծահետազոտական ծախսեր 5134 հոդվածով կրճատումները (134.1 մլն դրամ վարկային և 34.9 մլն դրամ ՀՀ կառավարության համաֆինանսավորում) պայմանավորված են. 
·   «Դվինի տարածքի բարեկարգում, ավտոկայանատեղերի, տեղեկատվական կենտրոնի և թանգարանային շենքի կառուցում» ենթածրագրի 2023 թվականին նախատեսված նախագծի դիմաց վճարումը չի իրականացվի՝ պայմանավորված ներկայացված, սակայն շտկումների կարիք ունեցող նախագծով, ինչպես նաև  նախագծի շրջակա միջավայրի վրա ազդեցության փորձաքննության ժամկետներով։ 
·  «Շուկայավարման արշավների ռազմավարությունների մշակում և իրականացում թիրախային երկրներում» ենթածրագրի մրցույթի հետաձգում՝ մինչև մրցութային փուլը շահագրգիռ կողմերի հետ տեխնիկական առաջադրանքի հաստատման և համաձայնեցման ձգձգմամբ։
Նախագծով առաջարկվում է ներկայացված գումարներից 200 մլն ՀՀ դրամը ուղղել «ԷՔՍՊՈ 2025» Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքների ֆինանսավորմանը։

[bookmark: _Hlk142642920]2025 թվականի ապրիլի 13-ից մինչև հոկտեմբերի 13-ը Ճապոնիայի Օսակա քաղաքում տեղի է ունենալու «Ապագա հասարակության ստեղծումը մեր կյանքի համար» խորագիրը կրող «ԷՔՍՊՈ 2025 Օսակա, Կանսայ, Ճապոնիա» համաշխարհային ցուցահանդեսը (այսուհետ՝ Ցուցահանդես), որին նախատեսվում է նաև Հայաստանի Հանրապետության մասնակցությունը՝ հիմք ընդունելով Հայաստանի Հանրապետության վարչապետի 2021 թվականի դեկտեմբերի  28-ի N 1503-Ա որոշումը։ Ցուցահանդեսին Հայաստանի մասնակցության ապահովման համար ՀՀ էկոնոմիկայի նախարարությունը ՀՀ արտաքին գործերի նախարարության միջոցով (Ճապոնիայում Հայաստանի Հանրապետության դեսպանության կողմից ներկայացված) ստացել է ճապոնական «MASH Corporation» ընկերության վերաբերյալ տեղեկատվություն՝ ցուցահանդեսի Հայաստանի ազգային «Ա» տեսակի տաղավարի դիզայնի և կառուցապատման իրականացման համար։ Ճապոնական «MASH Corporation» ընկերությունը ծախսերի հաշվարկում ներկայացրել է Հայաստանի ազգային տաղավարի դիզայնի, կառուցապատման, Հայաստանի Ազգային օրվա միջոցառման կազմակերպման և իրականացման աշխատանքների, ինչպես նաև Ցուցահանդեսի համար անհրաժեշտ ապրանքների տեղափոխման հետ կապված ծախսերը։
ՀՀ էկոնոմիկայի նախարարությունը Ցուցահանդեսին Հայաստանի մասնակցության ապահովման համար ՀՀ էկոնոմիկայի նախարարի 2022 թվականի դեկտեմբերի 12-ի N 2045-Ա հրամանով ստեղծված աշխատանքային խմբի անդամներին գրավոր ընթացակարգով ներկայացրել էր քվեաթերթիկ՝ Հայաստանի ազգային «Ա» տեսակի տաղավարի համար առաջարկ ներկայացրած «MASH Corporation» ընկերության հետ պայմանագիր կնքելու շուրջ բանակցություններ սկսելու վերաբերյալ դիրքորոշումն ստանալու նպատակով։ Աշխատանքային խմբի անդամների կողմից ստացվել էին դրական դիրքորոշումները: Ներկայումս անհրաժեշտություն է առաջացել ճապոնական «MASH Corporation» ընկերության հետ կնքված պայմանագրի շրջանակներում ստանձնած պարտավորությունների մասով իրականացնել համապատասխան վճարումներ։ Համաձայն համաձայնագրի (կցվում է)՝ անհրաժեշտ է մինչև 2023 թվականի դեկտեմբերի վերջ «MASH Corporation» ընկերությանը վճարել ներքոնշյալ աղյուսակով նշված գումարը․ 

	Տարանջատում 

	
	
	Խորհրդատվական ծառայություններ
	Ճարտարապետական դիզայնի ծառայություններ

	2023 թվականի դեկտեմբերի վերջ
	68.750.000 Իեն
	27.500.000 Իեն
	41.250.000 Իեն






2. Տվյալ բնագավառում իրականացվող քաղաքականությունը.
Հաշվի առնելով Հայաստանի Հանրապետությունում Ճապոնիայի արտակարգ և լիազոր դեսպանի կողմից «MASH Corporation» ընկերության վերաբերյալ տրված դրական բնութագիրը, ընկերության՝ նման միջոցառումների իրականացման բազմամյա փորձը և համապատասխան որակավորում ունեցող անձնակազմի առկայությունը, Ցուցահանդեսին Հայաստանի ազգային տաղավարի դիզայնի ու կառուցապատման համար ճապոնական ընթացակարգերին համապատասխան շինարարության թույլտվությունների ու անհրաժեշտ համապատասխան լիցենզիաների առկայությունը, ինչպես նաև աշխատանքային խմբի անդամների կողմից գրավոր ընթացակարգով տրված դրական դիրքորոշումները, ու Ցուցահանդեսի նախապատրաստական աշխատանքների սուղ ժամկետները՝ ճապոնական  «MASH Corporation» ընկերությունն ընտրվել է Հայաստանի ազգային տաղավարի օպերատոր՝ Հայաստանի «Ա» տեսակի տաղավարի դիզայնի և կառուցապատման աշխատանքների իրականացման համար։ Վերջինիս հետ պայմանագիր կնքելու հիմք է հանդիսանում ՀՀ վարչապետի 2023 թվականի նոյեմբերի 10 N 1131-Ա որոշման 1-ին կետի 1-ին ենթակետը։ 

4․ Կարգավորման նպատակը և բնույթը։ 
Համաձայն Հայաստանի տարածքային զարգացման հիմնադրամի և Զբոսաշրջության կոմիտեի կողմից ներկայացված առաջարկի՝ նախատեսվում են նվազեցնել 1190-12001  «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառման միջոցները: Ուստի նպատակահարմար է նվազման ենթակա միջոցներն ուղղել 1165-11013 ««ԷՔՍՊՈ 2025» Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքներ» միջոցառմանը։ 
Նախագծով առաջարկվում է Հայաստանի տարածքային զարգացման հիմնադրամի կողմից իրականացվող 1190 Զբոսաշրջության զարգացման ծրագրի 12001 «Համաշխարհային բանկի աջակցությամբ իրականացվող Տեղական տնտեսության ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառման վերաբաշխմամբ ապահովել Հայաստանի տարածքային զարգացման հիմնադրամի կողմից իրականացվող ծրագրերի բնականոն ընթացքը, միաժամանակ նվազեցվող գումարների մի մասը՝ 200 մլն ՀՀ դրամը ուղղել ՀՀ ԷՆ կողմից իրականացվող ««ԷՔՍՊՈ 2025» Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքներ» միջոցառման ֆինանսավորմանը։
Նախագծով նախատեսվում է «ԷՔՍՊՈ 2025 Օսակա, Կանսայ, Ճապոնիա» համաշխարհային ցուցահանդեսի Հայաստանի ազգային տաղավարի օպերատոր ընտրված ճապոնական «MASH Corporation» ընկերության՝ կնքված պայմանագրի շրջանակներում և մատուցվելիք ծառայությունների համար կատարել համապատասխան վճարումներ։ Հաշվարկների համար հիմք է ընդունվել ՀՀ կենտրոնական բանկի կողմից ճապոնական իենի համար սահմանված միջին փոխարժեքը։ Հաշվի առնելով փոխարժեքի տատանման ռիսկերը՝ նախատեսվել է ներգրավվել 200.0 մլն ՀՀ դրամ։ 

5․ Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Էկոնոմիկայի նախարարության կողմից: 

6․ Ակնկալվող արդյունքը։ 
Հայաստանի տարածքային զարգացման հիմնադրամի կողմից իրականացվող «Տեղական տնտեսության և ենթակառուցվածքների զարգացման» վարկային ծրագրի բնականոն ընթացքի ապահովում, 2023 թվականի պետական բյուջեում նախատեսված ֆինանսական միջոցների արդյունավետ օգտագործում, «ԷՔՍՊՈ 2025 Օսակա, Կանսայ, Ճապոնիա» համաշխարհային ցուցահանդեսի Հայաստանի ազգային տաղավարի օպերատոր ընտրված ճապոնական «MASH Corporation» ընկերության՝ կնքված պայմանագրի շրջանակներում և մատուցվելիք ծառայությունների համար համապատասխան վճարումների իրականացում ։

7․ Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Նախագծի ընդունումը Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջացնի:

8․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ։

Որոշման նախագիծը բխում է Կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝  ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և ադյունավետ օգտագործումը:


 
